
	NJOFTIM PUBLIK	


Bazuar në Programin Social të Strehimit "Për Subvencionimin e interesave të kredisë " njoftohen të gjithë qytetarët e interesuar të paraqesin aplikimet e tyre (faza 2 ) për "Programin Social të Strehimit "Për Subvencionimin e interesave të kredisë " nga data 15.07.2020 deri në datën 12.08.2020.

Dokumentacioni i parashikuar në aneksin Nr.4 dorëzohet nga aplikanti fitues pranë Zyrës së pritjes në Bashkinë Kamëz.

Në rastet kur aplikanti fitues depoziton deklaratën e pëlqimit për mbledhjen e informacioneve/dokumenteve të lidhura me të, sipas formatit tip që i bashkëlidhet si Aneksi 5, Njësia Administrative/Lagjia plotëson dosjen me të gjithë dokumentacionin e nevojshëm, dhe ia përcjell ato Drejtorisë së Projekteve, Integrimit të BE dhe Strehimit.

Për efekt të zbatimit të këtij programi , do të konsiderohen të vlefshme dokumentët që janë lëshuar nga institicionet kompetente, jo më vonë se 3 (tre) muaj nga data e lëshimit të dokumentit.

· Për efekt të zbatimit të këtij programi dokumentacionin origjinal ose dokumentacion i njëhësuar me origjinalin ( me vulë të thatë) 
· Dokumentacioni që gjenerohet përmes portalit E-Albania (vulë elëktronike)



Bashkëlidhur gjeni Aneksin 4 dhe Aneksin 5


Aneksi 4
Drejtoria e Informacionit dhe Mardhenieve me Publikun pranon dokumentacion nga aplikantët përfitues të fazës së pare sipas dokumentacionit si më poshtë.  

a) Të dhëna personale të aplikantit:
I. certifikatë e lindjes së aplikantit, me përjashtim të rasteve specifike kur individi/familja nuk  ka regjistrim në gjendjen civile;
II. vërtetim për vendbanimin në njësinë e vetëqeverisjes vendore, ku kërkohet strehimi social, për familjet që kanë lëvizur nga zona të tjera të vendit.
b) Për vërtetimin e kushteve të strehimit, sipas shkronjës “a”, të nenit 16, të ligjit nr. 22/2018, “Për strehimin social”:
I. vërtetim nga zyra e regjistrimit të pasurive të paluajtshme për pronat që disponohen në emër të secilit anëtar të familjes.
II. vërtetim nga zyra e regjistrimit të pasurive të paluajtshme për sipërfaqen e pronës, që zotëron familja apo ndonjë anëtar i saj, kur banesa është me sipërfaqe nën normat e strehimit në fuqi;
III. vërtetim nga zyra e regjistrimit të pasurive të paluajtshme se nuk figuron e regjistruar asnjë pronë, e cila mund të përdoret edhe për strehim, për çdo anëtar të familjes, që kanë ndryshuar vendbanim për efekt punësimi;
IV.  aktverifikim nga njësia vendore për:
             - banesat në rrezik shembjeje;
- rastet kur familja ka mbetur e pastrehë, si rezultat i fatkeqësivenatyrore;
- banesat që prishen ose përjashtohen nga procesi i legalizimit.
V.  Vendim i gjykatës për familjet që humbasin banesën për shkak të zbatimit të vendimit të gjykatës;
VI. akt i verifikimit nga njësia vendore për familjet rome/egjiptiane, që banojnë në banesa individuale ose struktura, të cilat nuk klasifikohen si banesë.
c)Për vërtetimin e kushteve familjare, sipas shkronjës “b”, të nenit 16, të ligjit nr. 22/2018,“Për strehimin social”:
[bookmark: page41]i) certifikatë familjare;
ii) vendim i gjykatës që i lë në ngarkim fëmijën ose fëmijët për çiftet e divorcuara.
ç) Për vërtetimin e kushteve sociale, sipas shkronjës “c”, të nenit 16, të ligjit nr. 22/2018, “Për strehimin social”:
i) vërtetim i komisionit mjekësor të përcaktimit të aftësisë së kufizuar për individë me aftësi të kufizuara;
ii) vërtetim përkatës nga institucioni ku ka qenë i strehuar dhe librezë e jetimit, dhënë nga institucioni shtetëror i autorizuar për individët me statusin e jetimit;
iii) dokument që vërteton se ka mbetur i pastrehë si rezultat i lirimit të banesave, ish-pronë e subjekteve të shpronësuara;
iv) dokument i lëshuar nga institucionet përkatëse shtetërore për personat që kanë statusin “emigrant”, “punëtor emigrant” dhe “azilkërkues”;
v) dokument i lëshuar nga institucionet përkatëse shtetërore për familjet e punonjësve të rënë në detyrë, që u përkasin Policisë së Shtetit, Gardës së Republikës, Shërbimit për Çështjet e Brendshme dhe Ankesat në Ministrinë e Brendshme, Shërbimit të Mbrojtjes nga Zjarri dhe Shpëtimit, të Forcave të Armatosura, të Shërbimit Informativ të shtetit dhe të Policisë së Burgjeve;
vi) urdhër mbrojtjeje apo urdhër i menjëhershëm mbrojtjeje, lëshuar nga gjykata për viktimat e dhunës në familje;
vii) vetëdeklarim nëse individi/familja i përket pakicës kombëtare rome ose egjiptiane; viii) dokument i lëshuar nga institucionet përkatëse për të miturit në konflikt me ligjin; ix) vetëdeklarim se i përket grupimit LGBTI;
x) vërtetim me certifikatë familjare se individi i përket kategorisë vajzë-nënë.
d) Për vërtetimin e kushteve ekonomike, sipas shkronjës “ç”, të nenit 16, të ligjit nr. 22/2018, “Për strehimin social”:
i) vërtetim i të ardhurave neto të familjes ose një deklaratë me shkrim nga aplikuesi për të ardhurat e familjes dhe burimin e tyre, të cilat duhet t’i bashkëlidhen dokumenteve zyrtare që e vërtetojnë atë, përfshirë vërtetimin nga punëdhënësi për pozicionin dhe pagën e aplikantit e të personave të tjerë të familjes, që janë në marrëdhënie pune;
ii) dokument nga organet tatimore dhe ato të sigurimeve shoqërore për derdhjen e kontributeve, për të gjithë anëtarët e vetëpunësuar të familjes;
iii) vërtetim nga zyra e ndihmës dhe përkujdesjes pranë njësive të vetëqeverisjes vendore për anëtarët e familjes të përfshirë në programin e ndihmës ekonomike dhe të pagesës për personat me aftësi të kufizuar;
iv) vërtetim nga zyra e punësimit e njësisë vendore përkatëse për personat e përfshirë në programin e pagesës së papunësisë;
v) vërtetim nga organet e sigurimeve shoqërore për personat në pension.
Ndër të tjera për të vërtetuar situata të caktuar është e nevojshme përpos listës së mësipërme  të paraqiten edhe dokumenta si më poshtë vijon:

1- Vërtetimin nga zyra përmbarimore për masën e pensionit ushqimor që përfiton sipas vendimit të gjykatës.
2- Pasqyra financiare për vitin kalendarik të shkuar për personat e vetëpunësuar e njehsuar nga Drejtoria Rajonale Tatimore. Ekstrakt historik nga QKB.
3- Vërtetimi nga zyra e punësimit për personat të cilët janë regjistruar si persona  punëkërkues të papunë; 

Ndërkohë familjeve të cilat janë celebruar me shtetas të huaj ose individë të cilët kanë vendlindjen jashtë territorit të Republikës së Shqipërisë do t’u kërkohet vetëm dokumentacioni i siguruar nga institucionet e Republikës së Shqipërisë.
Pas përfundimit të shqyrtimit të aplikimeve komisioni në fjalë harton një Raportit Përmbledhës i cili i paraqitet në Këshilli Bashkiak, për miratimin e listave përfundimtare të përfituesve të programit social të strehimit “Subvencionimi i Interesave të Kredive”, i financuar me buxhetin e shtetit.
Kundër vendimit të Këshillit Bashkiak “Për miratimin e listave të përfituesve të programit social të strehimit “subvencionimi i interesave të kredive të buta”, i financuar me buxhetin e shtetit, mund të bëhet ankim në gjykatën kompetente. 
ANEKSI 5
DEKLARATË PËR DHËNIEN E PËLQIMIT PËR LEJEN PËR MARRJEN E DOKUMENTACIONIT PËR FAZËN E DYTË TË APLIKIMIT
D E K L A R A T Ë
PËR
DHËNIEN E PËLQIMIT PËR MBLEDHJEN E TË DHËNAVE, AKSESIN PËR NJOHJEN DHE ADMINISTRIMIN E TË DHËNAVE PERSONALE
Unë 	, i biri i/e bija e	 dhe i/e 	 , lindur më
	, në 	, dhe banues/banuese në 	, me shtetësi 	, me numër identifikimi	, me vullnetin tim të lirë,
D E K L A R O J  S E:
Mbështetur dhe në zbatim të:
-	Pikës 16, të vendimit nr.384, date 13.06.2019, të Këshillit të Ministrave, “Për përcaktimin e dokumentacionit për të përfituar strehim sipas çdo programi social të strehimit, dhe të afateve e të procedurave të miratimit nga organet e vetëqeverisjes vendore”;
-	pikës 3, të nenit 14, të ligjit nr. 22/2018, “Për strehimin social”;
-	të neneve 2, 5 e 10, të ligjit nr. 9887, datë 10.3.2008, “Për mbrojtjen e të dhënave personale”, të ndryshuar,
	
	Deklarimi
	Firma
(në kutinë që aplikanti dëshiron te   plotësojë)

	
	-	Jap pëlqimin që të mblidhen të dhënat e nevojshme, sipas parashikimeve tëpikës 16, të vendimit nr.	, datë	, të Këshillit të Ministrave.
-	Jap pëlqimin që të mblidhen të dhëna dhe të kryhen procedurat e verifikimit të këtyre të dhënave.
-	Jam dakord që të dhënat e mia personale të mbledhura në referim të pikës 16, të
vendimit nr.384, datë13.06.2019, të Këshillit të Ministrave, të trajtohen nga
njësitë e vetëqeverisjes vendore për trajtimin e kërkesës sime për të përfituar strehim sipas programeve social të strehimit të parashikuar në ligjin nr. 22/2018, “Për strehimin social.
	

	
	-	Nuk jap pëlqimin që të mblidhen të dhënat e nevojshme, sipas parashikimeve tëpikës 16, të vendimit nr.384	, datë 13.06.2019	, të Këshillit të Ministrave;
-	Nuk jap pëlqimin që të mblidhen të dhëna dhe të kryhen procedurat e verifikimit të këtyre të dhënave.
-	Nuk jam dakord që të dhënat e mia personale të mbledhura, në referim të pikës
16, të vendimit nr.384, datë13.06.2019, të Këshillit të Ministrave, të trajtohen
nga njësitë e vetëqeverisjes vendore për trajtimin e kërkesës sime për të përfituar strehim sipas programeve sociale të strehimit të parashikuar në ligjin nr. 22/2018, “Për strehimin social”.

